
1. Атьӑр вӑййа тухар-и те 
Ҫӗнӗ сӑвӑ калар-и.
Пирӗн ҫине чун савни те 
Ӑшшӑн пӑхса култӑр-и.

2. Атьӑр вӑййа тухар-и те 
Ҫӳл тӳпене пӑхар-и. 
Ҫитмӗл ҫичӗ ҫӑлтӑр пек те 
Савӑнайса выляр-и.

3. Атьӑр вӑййа тухар-и те 
Ҫӗнӗ юрӑ юрлар-и.
Иӗс шӑнкрав пек сасӑпа та 
Ҫӗршыв ятне мухтар-и.

4. Атьӑр вӑййа тухар-и те 
Вӑй(ӑ) кӗввине калар-и. 
Вӑй(ӑ) илемпе савӑнса та 
Ёҫре маттур пулар-и.

1. Туй пуҫлар-и, туй тӑвар-и 
Ҫӗр ҫӗмӗрсе, ҫёр ҫӗмӗрсе,
Ҫёр ҫӗмёрсе, кӗрлесе.

2. Хӗрё лайӑх, пуҫ таяр-и 
Ырӑ пурнӑҫ, ырӑ пурнӑҫ,
Ырӑ пурнӑҫ пиллесе. Ай-яй-яй!

3 4 U V U U U U U W. Аи-иа, раи-иа, аи-иа, раи-иа, 
Ӑнса пытӑр, ҫӗнӗ мӑшӑр, 
Пурнӑҫ пирён пиллӗхпе.

1. Ташла, тусӑм, эс ташла 
Ҫӗнӗ такмак каласа, 
Анчах мана ан хурла: 
Эп юлас ҫук намӑса.
Ах анчах, ах анчах, 
Анчах мана ан хурла: 
Юлас ҫук, юлас ҫук,
Эп юлас ҫук намӑса.

2. Пултаруллӑ, пит ӗҫчен 
Теҫҫӗ мана колхозра. 
Анчах пурпӗрех пӗччен 
Эп ҫӳретӗп вӑйӑра.
Ах анчах, ах анчах, 
Анчах пурпӗрех пӗччен 
Ҫӳретӗп, ҫӳретӗп,
Эп ҫӳретӗп вӑйӑра.

3. Ҫичӗ каччӑран санах 
Эп саватӑп чӗререн.
Хӑҫан эсӗ хӑтана 
Пырассине пӗлтерен.
Ах, хӑҫан, ах, хӑҫан,
Хӑҫан эсӗ хӑтана 
Пырасси, пырасси, 
Пырассине пӗлтерен.

4. Пырсан пыр эс хӑвӑртрах, 
Мӗншӗн нумай кӗттерен?! 
Хальхи хӗрӳ вӑхӑтра 
Ёҫсем нумай — ху пӗлен. 
Ах, хальхи, ах, хальхи, 
Хальхи хӗрӳ вӑхӑтра,
Ах, нумай, ах, нумай, 
Ёҫсем нумай — ху пӗлен.

5. Ташла, тусӑм, эс ташла 
Ҫӗнӗ такмак каласа, 
Анчах мана ан хурла: 
Эп юлас ҫук намӑса.
Ах анчах, ах анчах, 
Анчах мана ан хурла: 
Юлас ҫук, юлас ҫук,
Эп юлас ҫук намӑса.

1. Алла тытрӑм ҫӗн тальянка, 
Тӑсса ятӑм пӗрмине.
Янӑратӑр кӗмӗл планка, 
Савӑнтартӑр чӗрене.

2. Ёҫлемешкӗн, савӑнмашкӑн 
Пире купӑс вӑй парать.
Эх, тальянка — кӗмӗл планка, 
Выля эсӗ аллӑмра.

3. Урам тӑрӑх шӑнкӑр-шӑнкӑр 
Сассу юхтӑр шӑранса.
Эх, тальянка — кӗмӗл планка, 
Юрлар халӗ савӑнса.

4. Ёҫре эпир пурте харсӑр, 
Юратмастпӑр мухтанма.
Эх, тальянка — кӗмӗл сасӑ, 
Ҫӗкле манӑн юррӑма.

1. Пуҫлар-халӗ, тантӑшсем, л 
Тус-тӑванлӑх юррине. J 2 х у т  
Пуҫлар-халӗ, тантӑшсем, л 
Тус-тӑванлӑх ташшине. J 2 х у т

2. Ай-яй-яй! Эпир паллӑ ӗмӗртен, 
Ай-яй-яй, хамӑр ырӑ ӗҫпелен. 
Ай-яй-яй! Ылтӑн пирӗн алӑсем, 
Ай-яй-яй, хитре пирӗн юрӑсем.

3. Эпир мирлӗ халӑхсем i] 2 хутАслӑ, туслӑ ҫемьере. 
Таса, ҫутӑ ӗмӗтсем 
Пирӗн ҫамрӑк чӗрере.

4. Юрӑ юхтӑр таврана. 
Ҫӗрӗм-шывӑм, тав сана, 
Ҫӗрӗм-шывӑм, тав сана, 
Мухтав паттӑр халӑхна!


